TAARIFA YA MKUU WA WILAYA YA HALMASHAURI YA MKI KIBAHA KUHUSU ZOEZI LA KAMPENI HARAKISHI NA SHIRIKISHI UTOAJI WA CHANJO YA UVIKO- 19 NOVEMBA 24 HADI NOVEMBA 30 2022.
KIKAO CHA PHC HALMASHAURI YA MJI KIBAHA.
Ndugu wananchi

Wilaya ya Kibaha pamoja na Wizara ya Afya  ikishirikiana na wadau wa maendeleo inafanya kampeni Harakishi na Shirikishi Kwa Jamii ya Wana Kibaha wenye Umri wa Kuanzia Miaka 18 nakuendelea kwa ajili ya Utoaji wa Chanjo ya UVIKO – 19 Katika kata  zote za halmashauri ya Mji  kuanzia tarehe 24 Novemba hadi 30 Novemba 2022. Kampeni hii itahusisha utoaji wa Chanjo ya UVIKO - 19.

Madhumuni ya kampeni hii ni kuendelea kuthibiti milipuko ya Ugonjwa wa UVIKO-19 na Pia kupunguza vifo na madhara yatokanayo na magonjwa haya. Aidha kampeni hii itahakikisha katika kufikia Malengo yaliyowekwa na wilaya katika kufikia Watu wote wenye Umri wa Miaka 18 na kuendelea Kwa kuwapa Chanjo.
Ndugu Wananchi

Hadi Sasa wilaya ya Kibaha imechanja Jumla ya wananchi 59,192 ambapo kati ya Walengwa 98,658 ambao ni sawa na asilimia 60 ya walengwa wote waliweza kukamilisha Chanjo. Ingawa kiwango hiki kinaonyesha kufikiwa kwa wananchi wengi lakini bado wilaya umeendelea kuwa chini ukilinganisha na wilaya nyingine katika mkoa wa Pwani
Kampeni ya chanjo ya UVIKO- 19 itatoa fursa kwa wananchi ambao hawajapata au hawakukamilisha chanjo hii na kuweza kupata kinga dhidi ya magonjwa hayo lakini pia kuongeza kinga zaidi katika Jamii.
Ndugu wananchi
Kampeni hii itahusisha makundi yafuatayo:

· Uchanjaji wa Nyumba kwa nyumba Katika maeneo yote Katika ya halmashauri ya Mji Kibaha.

· Uchanjaji wa Maeneo yote ya Mikusanyiko Mfano katika magulio, Masoko Minada na maeneo mengine. 
Ndugu Wananchi

Napenda kusisitiza kuwa viongozi wa ngazi zote kuanzia ngazi ya Jamii, Kitongoji, Kijiji, Kata, Pamoja na Viongozi wa dini wanawajibika kutoa taarifa, kuelimisha na kuhamasisha wananchi wote ili washiriki kikamilifu katika kampeni hii katika maeneo yao. Aidha, wahakikishe wanatumia njia mbalimbali za mawasiliano zilizopo, kama vile vyombo vya habari, viongozi wa madhehebu yote ya dini; watu mashuhuri katika Jamii na viongozi wa Serikali katika ngazi zote.
Ndugu Wananchi
Ndugu Wananchi napenda kuwajulisha kuwa vituo vya kutolea huduma hizi vimesogezwa karibu na mahali mlipo ili kurahisisha upatikanaji wa huduma. Vituo hivi ni pamoja Maeneo ya makazi  na zahanati, vituo vya afya, hospitali, shule za msingi na sekondari, pamoja na vituo maalumu vya muda vilivyoandaliwa na Halmashauri husika.
Ndugu Wananchi

Huduma za kinga, ikiwemo chanjo ni uwekezaji wa kiuchumi, kwa kuwa katika kukinga tunapata wa-Tanzania wenye afya njema watakaoshiriki katika uzalishaji mali; na Taifa na Jamii zinaokoa fedha na muda ambao ungetumika katika kutibu na kuuguza wagonjwa. Aidha fedha na raslimali ambazo zingetumika kutibu wagonjwa zitatumika kwa ajili ya miradi ya maendeleo.
Ndugu Wananchi
Napenda kuwashukuru sana wadau wetu wa Maendeleo na Kwa kipekee Shirika la Afya Duniani kwa Msaada wao wa Kitaalamu na Kifedha katika kuhakikisha Malengo ya wilaya yanafikiwa kwa Haraka hadi ifikapo Desemba 2022. Zoezi hili inajumuisha  Raundi Mbili za Utoaji wa Chanjo ya Uviko ambapo Round ya Pili inatarajiwa kufanyika mara tu baada ya Zoezi la Chanjo ya Polio Litakapokamilika, ambapo chanjo ya Polio inategemea kuanza tarehe 1 mapaka trehe 4 mwezi wa decemba. Kuhusu kampeni ya polio itatolewa kwa watoto wote wenye umri wa chini ya miaka mitano na itatolewa nyumba kwa nyumba. Tunategemea kuchanja jumla ya watoto 53,313.
Ndugu wana kamati, Malengo ya Round zote hizi Mbili za Utoaji wa chanjo ya UVIKO ni kuhakikisha wananchi wote wanafikiwa na Chanjo hii.
Kwetu sisi wana Halmashauri ya mji Kibaha kampeni hii ni muhimu sana na inatupa fursa kushiriki katika kutokomeza ugonjwa huu.
Kila kiongozi katika ngazi ya Serikali anawajibika katika kuelimisha na kuhamasisha wananchi ili walengwa waweze kufika katika vituo vya chanjo na kuitikia zoezi la  chanjo.

Ndugu wananchi tumieni fursa hii kuhakikisha kila mlengwa anapata chanjo hii muhimu.

“CHANJO NI KINGA KWA PAMOJA TUWAKINGE”
Baada ya kusema Hayo natamka Rasmi kuwa Kikao hiki na Kampeni hii ya Kitaifa ya UVIKO – 19  imezinduliwa katika Halmashauri ya KIbaha Mji. 
Nawashukuru kwa kunisikiliza

